
Кириш 

 Республикамиз қишлоқ хўжалигида, саноатида, қурилишларида, 

энергетика, аҳоли сув таъминоти ва канализация тизимларида ва бошқа 

соҳаларида кўп сонли насос қурилмалари ишлаб турибди. Жумладан, қишлоқ 

хўжалигида фойдаланиладиган ерларнинг 55 фоиздан ортиғи 1604 насос 

стансиялари ёрдамида суғорилади. Насос стансияларига ўрнатилган асосий ва 

ёрдамчи гидромеханик, енергетик ускуналар ва жиҳозлар ишлаш ресурси 

тугаганлигига қарамай 35-40 йилдан буён  ишлатиб  келинаётганлиги сабабли 

уларнинг фойдаланиш ҳаражатлари йилдан-йилга ортиб бормоқда. 

« Муҳандислик коммуникациялари қурилиши ва монтажи  (Сув таъминоти 

ва канализация, Иссиқлик газ таъминоти ва вентиляция)» йўналишининг ўқув 

режасидаги “Насослар” фани мутахассислик фанлар блокининг асосий 

фанларидан бири ҳисобланади. У мутахассисга ушбу соҳада мустақил 

муҳандислик ишларини амалга ошириш имкониятини таъминлайдиган 

билимларни беради. Насос агрегатларини рационал (оқилона) танлаш масаласи 

сув таъминоти ва сув чиқариб ташлаш тизимларини лойиҳалаштиришда ҳамда 

фойдаланишда муҳим аҳамиятга ега. Мазкур тизимларнинг тежамли ишлаши 

тўғри танланган насос агрегатлари, уларнинг оптимал (мақбул) иш режимининг 

танланишига боғлиқ. 

Энг катта фойдали иш кўрсаткичи билан електр енергиясини максимал 

тежаб ишлайдиган насосларни танлаш учун уларнинг хоссалари билан таниш 

бўлиш ва уларнинг тавсифидан фойдаланиб насос марка (русум)ларини тўғри 

танлаш маҳорати талаб етилади. « Муҳандислик коммуникациялари қурилиши 

ва монтажи  (Сув таъминоти ва канализация, Иссиқлик газ таъминоти ва 

вентиляция)» йўналиши бўйича таълим олаётган талабаларга мўлжалланган 

мазкур қўлланма ҳам ана шу мақсадга хизмат қилади. У шунингдек, ушбу 

соҳада фаолият юритаётган муҳандис–техник ходимлар учун ҳам фойда 

келтириши мумкин. 

Қўлланма марказдан қочма (қочувчи) насосларни танлаш ва насослар 

ишлайдиган ўтказгич қувурлари тизимлари тавсифига  оид масалаларни ўз 

ичига олган. Унда насос тавсифлари қурилиши услубиёти, марказдан қочма 



 

(центробежный) насос параметрлари ва тавсифи. ўтказиш қувурлари 

(трубопровод) лар тавсифи, насос установкаси иш режимини белгилаш, 

марказдан қочирма насосларнинг параллел ишлаши, марказдан қочирма 

насосларнинг олдинма–кетин ишлаши, марказдан қочирма насослар ишини 

мувофиқлаштириш, насос билан таъминланган қувурлар тизимининг гидравлик 

ҳисоби кабиларни ўз ичига олган. 

Хар бир талаба топшириқни бажриш жараёнида қуйидагиларни мустақил 

равишда бажаради. 

1. Насослар каталогидан берилган насоснинг ишчи характеристикаларини 

маьлум бир масштабда кўчириб олади.  

2. Берилган шартлар бўйича насос қурилмасининг шартли чизмаси 

чизилади. 

3. Қабул қилинган чизма бўйича насос қурилмасининг сўриш ва босимли 

қувурларидаги гидравлик йўқотишлари аниқланади  

4. Насоснинг берилган сув сарфи бўйича унинг ишчи нуқтаси топилади, 

топилган ишчи нуқта учун айланишлар сони аниқланади, насоснинг янги 

айланишлар сони учун насоснинг ишчи характеристикалари қурилади. 

5. Электро двигателнинг қуввати ҳисобланади . 

6. Насоснинг иш ғилдирагини йўниш услуби қаралади . 

 

Насослар ва гидарвлик йўқотишлар хақида умумий тушунчалар 
 

Суюқликни сўриб уни харакатга келтириб маьлум бир баландликка 

хайдовчи гидравлик машиналар насослар дейилади. Насослар 

электродвегателдан олинаётган механик энергияни суюқликнинг энергиясига 

айлантириб беради. 

 

Насосларнинг асосий кўрсатгичлари (параметрлари) . 
 

 1.Сув сарфи (унумдорлиги )–насоснинг вақт бирлиги ичида берарадиган 

сув миқдори, белгиси Q1 бирлиги м3/сек л/сек м3/соат. 

 2.Насоснинг босими – суюқликнинг бирлик оғирлигига бериладиган 

энергия миқдори сув устунининг бирлигида ўлчанади:  



 

 Харакатдаги насос қурилмасида насоснинг тўлиқ босими монометр ва 

вакумметр асбоблари ёрдамида аниқланади . 

 Насос қурилмасини лойиҳа қилаётганда насоснинг тўлик босими 

гометрик сув кўтариш баландлиги билан қувурлардаги гидравлик 

йўқотишларнинг йиғиндиси тарзида аниқланади яьни: 

HТ = Hг +hw 

 

НТ - Насос қурилмасининг тўлиқ босими, метр сув устунидан. 

НГ - Насоснинг геометрик кўтариш баландлиги, метр сув устунидан. 

hw-сўриш ва босимли қувурлардаги сувнинг гидравлик йўқотишлари, 

метр сув устунида . 

3. Нсоснинг қуввати –N вақт бирлиги ичида насоснинг бажарган иши: 

Бирлиги  

   а) 1квт =102 кг м/сек 

   б) 1о.к=75 кг м/сек 

қувват икки хил бўлади : 

3.1) фойдали   

Nф= 9.81 Q•H ;  квт 

3.2) сарфланган ёки насос валига берилаётган қувват 

Nс= 9.81 ( ( Q•H) /  η);  квт 

η -насоснинг фойдали иш коэффиценти . 

4.Насоснинг ФИК . 

η =
Nc

N
   ёки  η = 

Nc

 N * 100 % 

5. Насоснинг айланишлари сони n – валнинг бир минутдаги 

айланишлар сони, бирлиги айл/мин  

 

6. Сўриш баландлиги – насоснинг сўриш томонига тўғри келадиган 

сувнинг босими, бирлиги – метр сув устуни: 

 

H ґсур = hr + ∑ hc 

 



 

 Н гсур-келтирган сўриш баландлиги . 

      Нг – геометрик сўриш балндлиги  насос ишчи ғилдирагининг ўқидан 

пастги сув сатхигача бўлган масофа ; 

 ∑ hc – насоснинг сўриш қувуридаги сувнинг гидравлик босим  

йўқотишлари  

 Кўрсаткичлар ўртасидаги ўзаро боғлиқликни кўрсатиш учун 

насосларнинг ишчи характеристикаларидан фойдаланилади. Насосларнинг 

ишчи характеристикалари тўрт хил бўлиб улар махсус “насослар каталогида“ 

берилади. 

     1. Насоснинг босими характеристикаси босим ва сув сарфи ўртасидаги 

муносабатни ифодаловчи график. Бунда насос иш ғилдирагининг диаметри ва 

айланишлар  сони  ўзгармасдан колади: 

 

H = f(Q)   ёки  H-Q      Д = const;    n = const 

 

      2. Қувват характеристикаси яни насоснинг қуввати билан сув сарфи  

ўртасидаги боғлиқлик графиги . 

 

N-Q ;       Д = const ;      n = const 

 

      3. ФИК характеристикаси графиги 

 

η -Q          Д = const ;      n =const 

 

      4. Насосниг чекли (чегараланган )сўриш баландлиги характеристикаси 

 

Нн
сўр -Q           Д = const ;       n = const . 

 

     Гидравлик босим йўқотишлар икки турга бўлинади яьни махаллий ва 

қаршилик йўқотишлар . 



 

      Махаллий йўқотишлар қувурга кириш жойларида, бурилишларда, 

задвижкаларда, қувурлврнинг торайиш ва кенгайиш қисимларида хосил бўлиб 

умумий кўринишда куйидагича аниқланади: 

 

h max = ξ 
g2

2
 

 

   ξ – махаллий қаршилик каеффиценти қиймати махсус гидравлик 

қўлланмаларда берилади: 

 -қувурдаги суюқликнинг ўртача тезлиги, м/сек: 

 g-9.81 м/сек2 эркин тушиш тезланиши. 

Қршилик йўқотиш қуйидагича аниқланади: 

 

h1=  * 
d

l
 * 

g2

2
 

 -қувурнинг қаршилик коэффиценти қиймати гидравлик 

қўлланмалардан олинади: 

l -қувурнинг узунлиги, метрда: 

d-қувур диаметри, метрда. 

    Одатда амалиётда насос станцияларини лойихалаётганда қувурдаги 

қаршилик йўқотишлари махсус лабаратория шароитида топилган қийматлари 

бўйича ҳисобланади (қўлламанинг охирида берилган 1 ва 2 жадвалларга 

қаранг). 

    Баъзан махаллий йўқотишлар топилган қаршилик йўқотишларнинг 0.1- 0.2 

қисмига тенг деб хам қабул қилинади. 

    Сўриш ва босимли қувурларда берилган тармоқ учун насоснинг хар хил сув 

сарфида унинг гидравлик йўқотишларини қуйидагича ифодалаш мумкин:  

  h = KQ 2  

K-берилган тармоқ учун доимий каэффицент.  

Кўрсатилган ифода насоснинг тўлиқ гидравлик йўқотишлари билан унинг сув 

сарфи ўртасидаги боғлиқликни кўрсатади ва у системанинг характиристикаси 



 

дейилади. Агар системанинг тўлиқ босими насоснинг гиометрик сув кўтариш 

баландлиги билан гидравлик йўқотишлирнинг йигиндисидан иборатлигини 

хисобга олсак унда: 

 

H
c
= H r + h = H r  + KQ 2  

 

    Нс-системанинг тулик босими. 

    Гиометрик сув кўтариш баландлиги – бу юқори ва пастги сув хавзаларининг 

сатхлари айирмасига тенг 1- расмда марказдан кочма насосларнинг ишчи 

характеристикалари ва система (кувурларнинг) характиристикаси келтирилган. 

    Насоснинг босим ва системанинг характиристикалари кесишга нуқта (А) 

насоснинг ишчи нуқтаси дейилади. А нуқта орқали насоснинг иш режими 

аниқланади яъни насос сув сарфи  Q a  H a   босими ва ФИКни оламиз. 

    Насоснинг босим характиристикасида унинг оптимал иш режим чегараси 

иккита штрих чизик шаклида кўрсатилган. Ушбу кўрсатилган чизиқларда насос 

максимал ФИКи билан ишлайди агар насоснинг ишчи нуқтаси кўсатилган 

қисмга тушмаса унда бошқа насос танлашга туғри келади. 

 

 

 

 

 

 



 

ТОШКЕНТ АРХИТЕКТУРА-ҚУРИЛИШ ИНСТИТУТИ 

« Инженерлик коммуникацияларини лойихалаш, қуриш ва ишлатиш » 

кафедраси 

______ факультети ________йўналиши______босқич _____ гуруҳ талабаси 

______________________________ га 

Насос қурилмасининг нормал иш режимини аниқлаш мавзусида 

1 – Т О П Ш И Р И Қ 

1. Насос маркаси ___________________________________________________________ 

2. Насос иш ғилдирагининг диаметри D=________________________________________мм 

3. Айланишлар сони n=___________________________________________________айл/дақ. 

4. Сўриш қувурининг диаметри dсўриш =_________________________________________мм 

5. Сўриш қувурининг узунлиги l сўриш=____________________________________________м 

6. Босимли қувурнинг диаметри dбосим =_________________________________________мм 

7. Босимли қувурнинг узунлиги lбосим=__________________________________________м 

8. Қувурларнинг материаллари ________________________________________________ 

9. Максимал ва минимал геометрик сув кўтариш баландликлари.       Hгmax=______м 

                                                                                                                       Hгmin=______м 

10. Насоснинг сув сарфи Qбер=__________________________________________________л/с 

11. Насосга сув қуйиш услуби __________________________________________________ 

Топшириқни бажариш тартиби: 

1. Насослар каталогидан берилган насоснинг босим ва фойдали иш коэффицент 

характеристикалари кўчириб олиниб, A4 формат ўлчамли миллиметровка қоғозига 

маълум бир масштабда чизилади. 

2. Берилган шартлар асосида насос қурилмасининг схематик чизмаси чизилади. 

3. Сўриш ва босимли қувурлардаги сувнинг гидравлик йўқотишлари ҳисобланади. 

4. Системанинг босим характеристикаси максимал ва минимал сув кўтариш баландликлари 

учун қурилади. 

5. Насоснинг берилган сув сарфи бўйича ишчи нуқтаси (A) аниқланади. 

6. Насоснинг берилган сув сарфига мос тушувчи босим ва айланишлар сони топилади. 

7. Насоснинг янги ишчи характеристикалари қурилади ва унинг ишчи нуқтаси (C) 

аниқланади. 

8. Насоснинг A ва C нуқталаридаги насоснинг қуввати ҳисобланади. 

9. Насос учун электр двигатели танланади. 

10. Насоснинг ишчи ғилдирагини йўниш варианти кўрилади. 

 

Топшириқ берилган кун _________________ 

Топшириқ раҳбари______________________ 

Топшириқни топширган кун______________ 



 

1-Топшириқни бажариш тартиби. 

1. Миллиметровка қоғозига насослар каталогидан фойдаланиб, 

берилган насоснинг ишчи характеристикаси кўчириб олинади. 

 

Каталогда ишчи характеристикалар насос ишчи ғилдирагининг ҳар хил 

диаметрларида берилган, шунинг учун ишчи характеристикани олаётганда 

айланишлар сони ва ишчи ғилдиракнинг диаметри фақат топшириқда берилган 

насос учун бўлиши керак. 

Одатда насослар каталогида насоснинг тўртта ишчи характеристикаси 

берилган ва улар қуйидагилар: 

- насоснинг босим характеристикаси H-Q; 

- фойдали иш коэффиценти графиги η-Q; 

- қувват характеристикаси N-Q; 

- чегараланган сўриш баландлиги характеристикаси Hчег
сўр-Q; 

Берилган насоснинг сув сарфини нолдан максимал қийматгача ихтиёрий 

равишда ўзаро тенг интервалларга бўлиб, унга мос тушувчи босим ва 

ФИКларининг қийматларини олиб, 1 – жадвал тўлдирилади. 

1-жадвал 

Q, (л/с)         

H, (м)         

η, (%)         

 

1-жадвал асосида босим ва фойдали иш коэффиценти (Ф.И.К.) 

характеристикаларини қурамиз (1-расмдаги 1 ва 2-эгри чизиқлар). 

 



 

 

 1-расм. Насос қурилмасини нормал иш режимини аниқлаш. 

2. Берилган шартлар бўйича насос қурилмасининг схематик чизмаси 

чизилади. 

A4 формат ўлчамли миллиметровка қоғози олиниб, схематик чизмалардан 

фойдаланиб, берилган насос маркаси бўйича насос қурилмасининг чизмаси 

чизилади. 

 

2 – расм. Насос қурилмасининг схематик чизмаси. 

 Бу ерда: 1 – сув манбаси, 2 – сўриш қувури, 3 – тирсакли қувур, 4 – ўтиш 

қувури, 5 – насос агрегати, 6 – задвижка, 7 – босим қувури, 8 – ёпгич,  

9 – босимли ҳовуз. 



 

210*297 мм ўлчамли коғоз олиниб 3 – расимда кўрсатилган схематик чизмадан 

фойдаланиб  насос қурилмасининг схематик чизмаси чизилади. 

3. Қувурлардаги гидравлик йўқотишларни насоснинг берилган сув 

сарфи учун аниқлаш. 

Ҳар бир схема учун алоҳида – алоҳида қувурлардаги йўқотишларни аниқлаш 

формулалари тузилади. 

Системанинг тўлиқ гидравлик йўқотишлари қуйидаги формула орқали 

аниқланади: 

Σhсис=Σhсўр+Σhбос 

 

бу ерда Σhсўр – сўриш қувуридаги напорнинг йўқолиши бўлиб, қуйидагича 

аниқланади: 

Σhсўр=Δhкир+Δhбур 90+Δhўтиш+Δhl 

 

Δhкир, Δhбур90, Δhўтиш – қувурнинг кириш, бурулиш ва ўтиш қисмларидаги 

маҳаллий йўқотишлар; 

Δhl– қувурдаги узунлик бўйича напорни йўқолиши; 

бу ерда Σhбос – босимли қувурдаги напорни йўқолиши бўлиб, қуйидагича 

аниқланади: 

Σhбос=Δhзулф+2Δhбур45+Δhчиқ+Δhl 

 

Δhзулф, Δhбур45, Δhчиқ–қувурнинг зулф, бурулиш ва чиқиш қисмларидаги 

маҳаллий йўқотишлар; 

Δhl– қувурдаги узунлик бўйича напорни йўқолиши. 

Ҳар бир қувурдаги йўқотишларни аниқлагандан сўнг уларнинг умумий 

йиғиндиси топилади, яъни Σhсис. 

 

4. Система (қувурлар) нинг босим характеристикасини қуриш. 

 

Бунинг учун системанинг гидравлик йўқотишлари насоснинг ҳар хил сув 

сарфида ҳисобланади. Қувурдаги маҳаллий ва узунлик бўйича напор йўқолиши 

қуйидагича аниқланади: 



 

υсўр – суюқликнинг сўриш қувуридаги тезлиги қуйидаги формула ёрдамида 

ҳисобланади: 

υсўр= 4Qбер/ (π dсўр
2) 

Δh кир=  ξ кир(υ 2сўр/ 2g) 

Δh бур 90 =  ξ бур 90  (υ 2 
сўр/ 2g) 

Δh ўтиш=  ξ ўтиш(υ 2 
сўр/ 2g) 

Δhl =  λ • (l сўр  / d сўр)• (υ 2 
сўр/ 2g) 

бу ерда : λ=(0,017÷0.022) –ишқаланиш коэффиценти; 

l сўр – сўриш қувурининг узунлиги; 

d сўр – сўриш қувурининг диаметри. 

υ бос – суюқликнинг босимли қувурдаги тезлиги қуйидаги формула ёрдамида 

ҳисобланади: 

υ бос= 4Q бер/ π d бос
2 

Δh зулф= ξ зулф(υ 2бос/ 2g) 

2Δh бур45 =  ξ бур45  (υ 2 
бос/ 2g) 

Δh чиқ=  ξ чиқ(υ 2бос/ 2g) 

Δhl= λ • (l бос / d бос)• (υ 2бос / 2g) 

 

бу ерда  λ=(0,017÷0.022) –ишқаланиш коэффиценти; 

l бос – босимли қувурнинг узунлиги; 

d бос – босимли қувурнинг диаметри. 

Кўрсатилган формуладан кўриниб турибдики, қувурдаги йўқотишлар асосан 

суюқликнинг қувурдаги тезлигига υ га боғлиқ бўлади. Қолган белгилар λ, l, d, ξ 

шу система учун доимийдир. Демак системанинг тўлиқ гидравлик йўқотишлари 

насоснинг сув сарфига боғлиқ бўлади, яъни: 

 

Σhсис = k•Q бер
2 

 

бу ерда k – системанинг доимий коэффиценти, у қуйидагича аниқланади: 



 

k = Σhсис / Q бер
2 

 

Юқорида кўрсатилган Σhсис = k•Qбер
2 формуладан фойдаланиб, (k нинг 

ўрнига топилган қийматлари қўйилади) насоснинг ҳар хил сув сарфларида 

унинг гидравлик йўқотишларини  аниқлаймиз. Натижалар қулай бўлиши учун 

2-жадвал кўринишида берилади. 

                                                                            2- жадвал 

Q, (л/с)         

Σh, (м)         

Hтmax,(м)         

Hтmin,(м)         

 

Топшириқда берилган қийматлар бўйича: Hг max=…. 

                                                                        Hг min=….тенг. 

 

Берилган сув сарфида Qбер=….л/с гидравлик йўқотишларнинг қиймати 

Σh=….тенг. Демак гидравлик йўқотишларни насоснинг ҳар хил сув сарфи учун 

тенгламасини ёзамиз:                 Σhсис = kQ бер
2 

 

агар Qбер = 0 бўлса, у ҳолда Σhсис = 0 бўлади. Системадан талаб қилинаётган 

насоснинг напори қуйидагича топилади: 

 

Hт.max= Hг max+ Σh;          Hт. min= Hг min+ Σh 

 

2-жадвалдан фойдаланиб, системанинг иккала характеристикаси ҳам қурилади. 

Графиклардан бири системанинг максимал геометрик сув кўтариш 

баландлиги учун ва иккинчиси минимал сув кўтариш баландликлари учун 

қурилади (1-расмдаги 3 ва 4-эгрилар). 

5. Насоснинг автоматик иш режимини аниқлаш. 

Система ва насоснинг босим характеристикалари кесишган нуқталар 

берилган насос қурилмасининг ишчи нуқталари дейилади (Д ва Е нуқталар). Бу 

нуқталар насоснинг автоматик иш режими нуқталари ҳам дейилади. 



 

Агар аниқланган нуқталарнинг сув сарфи QД насоснинг сув сарфига тўғри 

келса, яъни QД = Q бер,  унда топшириқда қўйилган масаланинг ечими ҳал 

бўлган бўлади. 

Агар олинган сув сарфи, берилган сув сарфига тўғри келмаса, яъни QД ≠ Qбер, 

унда насоснинг изланаётган унумдорлигини аниқлаш учун, насоснинг 

айланишлар сонини ўзгартиришга ёки унинг иш ғилдирагини йўнишга тўғри 

келади. 

6. Насоснинг берилган сув сарфи бўйича унинг ишчи нуқтаси (A) ни 

аниқлаш. 

Системанинг характеристикасини баъзан фойдали босим графиклари ҳам 

дейилади. Ушбу графиклар ёрдамида насоснинг ҳар қандай сув сарфидаги 

ҳосил этилиши лозим бўлган босимларни аниқлаш мумкин. Насос берилган сув 

сарфини бера туриб, айни пайтда керакли Hг max ни ҳосил  қилиши керак. 

Абциса ўқида насоснинг берилган сув сарфини белгилаб (Q бер = …л/с), 

ундан ордината ўқига параллел чизиқ чизамиз. Уни системанинг максимал 

босим характеристикаси билан учрашгунча давом эттирамиз ва ишчи нуқта А 

ни аниқлаймиз. A нуқтани сув сарфи ва напорини аниқлаймиз: 

 

Q A = Q бер =…..  л/с 

         HA = Hг max+ Σh=……    м 

 

шундай қилиб, берилган насос қурилмаси Д вa Е нуқталарда автоматик 

равишда ишлайди. Бизга эса насоснинг A нуқтадаги сув сарфи ва напорини 

аниқлаш керак. Бунинг учун биринчи ҳолда насоснинг айланишлар сонини 

ўзгартирамиз. 

7.  Насосни янги айланишлар сонини аниқлаймиз. 

 

Насоснинг янги айланишлар сони ўхшашлик қонуни формулаларидан 

топилади: 

 

 (1)         ва              (2) 

 

бу ерда: n A – изланаётган янги айланишлар сони, айл/дақ; 



 

n В – топшириқда берилган айланишлар сони, айл/дақ; 

Q A = Q бер – насоснинг берилган сув сарфи, л/с; 

Q В – ёрдамчи нуқтадаги насоснинг сув сарфи, л/с; 

A нуқтадаги янги айланишлар сонини аниқлаш учун ёрдамчи график 

қурилади. Бу график албатта A нуқтадан ўтиб, насоснинг босим 

характеристикасини В нуқтада кесиб ўтади, айни пайтда A вa В нуқталарнинг 

ФИКлари ўзаро тенг деб қабул қилинади. Ёрдамчи графикнинг номи ўзаро тенг 

ФИКлар графиги ҳам дейилади. Бир хил ФИКлар графигининг умумий 

кўринишдаги формуласини келтириб чиқарамиз. 

Агар (1) ва (2) формулаларнинг чап қисмлари ўзаро тенг бўлса, унда 

уларнинг ўнг қисмлари ҳам тенг бўлади, яъни: 

 

QA / QВ=√ HA  / HВ        бундан   QA  / √ HA = QВ / √HВ= ….= Q i / √ Hi = const 

 

ўзгармас сонни Р деб қабул қилсак, ўзаро тенг ФИКлар графигининг 

тенгламасини оламиз: 

H = P•Q 2                                      (3) 

 

Р нинг қиймати A нуқта учун ҳисобланади: 

 

P = HA  / Q A 
2 

 

Ўзаро тенг ФИКлар графигини ясаш учун Q нинг ҳар хил қийматларини (3) 

тенгламага қўйиб, Н нинг қийматини аниқлаймиз. Ҳисобни 3-жадвал 

кўринишида олиб борамиз. 

3-жадвал 

Q, (л/с)         

H, (м)         

 

3-жадвалга асосан 5-эгри чизиқ қурилади (1- расм). 

Шуни таъкидлаш керакки, бир хил ФИКлар графиги парабола кўринишида 

бўлиб, координата бошидан ва A нуқта орқали ўтиб, насоснинг босим 

характеристикасини B нуқтада кесиб ўтади. B нуқта ёрдамчи нуқта дейилади. B 

нуқта насоснинг босим характеристикасида ётгани учун (n B = n бер), яъни унинг 



 

айланишлар сони насоснинг айланишлар сонига тенг бўлади. QB, HB вa ηB 

ларнинг қийматларини оламиз. B нуқтанинг ФИКи A нуқтанинг ФИКига тенг 

деб қабул қилинади. 

η B =  η A                                        (4) 

B нуқтанинг параметрларини билган ҳолда (1) ва (2) формулалар ёрдамида 

насоснинг янги айланишлар сони аниқланади: 

n A = n B (Q A  / Q B)     ёки           n A = n B √ HA  / HB 

Насоснинг янги айланишлар сонини ҳар иккала формула ёрдамида ҳам 

аниқлаб, солиштириб кўрилади. Фарқ катталашиб кетадиган бўлса, унда B 

нуқтанинг тўғри қурилганлиги текшириб кўрилади. 

 

8. Насоснинг ишчи характеристикаси координаталари (1), (2) ва (4) 

формулалар ёрдамида топилади. 

 

QA = QB(nA /  nB);   HA = HB(nA /  nB) 2;    ηA= ηB 

 

Ҳисоблаш натижалари қулай бўлиши учун, 4-жадвал кўринишида олиб 

борамиз. 

4-жадвал 

nB= nA= 

QB HB   ηB QA HA ηA 

      

      

      

      

 

4-жадвалнинг чап қисми 1-жадвалдан олиниб айнан кўчирилади. Ўнг қисми 

эса, кўрсатилган формулалар асосида ҳисобланади. 

 

9. Насоснинг янги характеристикаларини қуриш ва 2 –ишчи нуқтаси 

(C) ни аниқлаш. 

Насоснинг янги ишчи характеристикаларини 4-жадвалнинг ўнг қисми 

асосида қурилади. Насоснинг янги босим характеристикаси QA ва HA нинг 

топилган қийматлари асосида қурилади (1-расмдаги 6-эгри чизиқ). 



 

Янги ФИКлар графиги ҳам худди шу каби QA вa ηA нинг қийматлари асосида 

қурилади (1-расмдаги 7-эгри чизиқ). 

Насоснинг янги босим характеристикаси HA – QA албатта A нуқта орқали 

ўтиши керак. Айни пайтда системанинг минимал характеристикаси билан C 

нуқтада учрашади. C нуқта насоснинг иккинчи ишчи нуқтаси дейилади. Бу 

нуқта учун графикдан QC , HC  вa  ηC  ларнинг қийматларини ёзиб оламиз. 

Насоснинг изланаётган ишчи режими берилган сув сарфи Qбер да ва Hг max, 

Hгmin ларда A ва С нуқталар орасида ётади. Шундай қилиб, насоснинг 

айланишлар сонини ўзгартириб, олинган Д вa Е иш режимидан, керакли A вa C 

иш режимларига ўтдик. 

 

10. Насоснинг валига бериладиган қувват ёки двигател қувватини 

аниқлаш. 
 

Насоснинг валига бериладиган қувватни аниқлаш учун насосни A ва С ишчи 

нуқталаридан қувват қиймати топилади: 

 

NA= 9.81 ( ( QA•HA) /  ηA);    кВт 

NС= 9.81 ( ( QС•HС) /  η С);    кВт 

 

Топилган катта қиймат бўйича двигателнинг қуввати ҳисобланади: 

Nдв= N A,C • k 

бу ерда: k – қувватнинг захира коэффиценти k =1,05÷1,15 топилган қувват 

қиймати ва айланишлар сони бўйича насос учун (насослар каталогидан) 

электродвигател танланади. 

11. Насос ишчи ғилдирагини йўниш варианти. 

Баъзан насоснинг айланишлар сонини камайтириш ўрнига, унинг иш 

ғилдирагини йўниш масаласи қўйилади. Тезюрарлик сони nS= 20 ай/сек гача 

бўлган насосларда айланишлар сонининг ўзгариши ва иш ғилдирагининг 

камайиши насоснинг ишчи характеристикаларини бир хил ўзгаришларга олиб 

келади. Талаб қилинаётган иш ғилдирагининг диаметри қуйидагича 

аниқланади: 

 

(D A  / D B) = (Q A  / Q B );    (D A  / D B ) =  √ HA  / HВ   ёки  (D A   / D B ) = (n A  / nB) 

 



 

бу ерда: D A – изланаётган иш ғилдирагининг диаметри, мм; 

DB= Dбер –насоснинг берилган иш ғилдираги диаметри, мм. 

Демак иш ғилдирагининг янги диаметри қуйидагича ҳисобланади: 

 

D A = D B•(Q A  / Q B );     D A = D B •√ H A / H B ;     D A =D B •(n A  /  n B ) 

 

Тезюрарлик сони 200 дан 300 гача бўлган насосларда қуйидаги формуладан 

фойдаланиш мумкин: 

D A = D B•(Q A   / Q B ) 
2 / 3 ;     D A = D B•(HA   / HВ)1 / 3 

 

Ишчи ғилдиракни йўнишдаги фарқ D = D A − D B фоиз ҳисобида аниқланади: 

 

D= (( D B − D A ) / D B )• 100 % 

 

Йўниш фоизи тезюрарлик коэффиценти nS =10÷15 ай/сек гача бўлган 

насосларда D = 15÷20 % дан ошмаслига, nS =  15÷20 ай/сек гача бўлган 

насосларда D = 10÷15% деб қабул қилинади. nS = 20÷30 ай/сек гача бўлган 

насосларда D = 5÷10 % атрофида қабул қилинади. Насос иш ғилдирагининг 

йўниш миқдори аниқлангандан сўнг, насос иш ғилдираги корпусдан чиқариб 

олиниб, вал билан бирга станокка қўйиб йўнилади. Насос янги иш ғилдираги 

билан ишлаётганда унинг фойдали иш коэффицентлари графиги ўнга силжиб 

насоснинг ФИКи камайиши мумкин. 

